
wayang keur teu tararembong,

waktuna jadi siluman,

teu tembong ku manusia,

mana nusa Jawa suwung,

taya nu bisa ngeusian.



15

Ratu Galuh ĕnggeus linggih,

jadi ratu nusa Jawa.

Wayang tuluy eleh kabeh;

teu aya kacaritana.

Nagri langkung mulia,

reugreug pageuh hamo nimu,

sapĕrti nagar eta.

Kacarios Tanah Mesir,

keur waktu jaman harita,

rajana teh nabi Ĕnoh,

nya kitu raja kawasa.

Naon anu pangĕrsa,

geus tinangtu bae kabul,

ku kĕrsa nu Mahamulya.

Jadi rea anu ngiring,

ngalampahkeun sareatna;

tina nusa-nusa sejen,

sakumaha parentahna,

geus tangtu dipilampah,

ku sakur anu geus taluk,

ngalampahkeun sareatna.

Aya anu hĕnteu ngiring,

ngalampahkeun agamana,

sareatna nabi Ĕnoh,

nya eta Ratu Pusaka, (Ratu Galuh)

reujeung balad-baladna.

Kabeh teu aya nu anut,

eta pirang-pirang raja.

Nabi Ĕnoh ĕnggeus ngarti.

Rehna pirang-pirang raja,

sumawonna sejen pulo,

nu teu anut ka anjeunna,

ngalampahkeun sareat,

seug Nabi Ĕnoh nunuhun,

nĕnĕda ka Gusti Allah:

"Ya Allahu, ya hu Robbi,

Gusti Allah nu kawasa,

Pangeran alam sakabeh,

abdi nĕda ditulungan;

sakĕrsa, Gusti Allah

sadaya anu teu nurut,

mugi diparin hukuman."



22

Aya suara ti langiit:

"Ĕnoh ulah jadi maras,

pĕrkara pamenta maneh,

tangtu kami teh nulungan,

tapi kudu sadia,

dunya rek dijieun laut,

maneh nyadiakeun kapal."



23

Sadia kapal geus rapih,

lajĕng mancat sabaladna,

..........



24

Tuluy kacarita deui,

lampahna Ratu Pusaka.

Dumadakan bae kaget,

taya anu ngabejaan,

yen rek dirĕndĕm dunya;

sakĕdap geus nyipta gunung,

luhurna kabina-bina.

..........

Lantaran sieun kakeueum K. Raja

sareng abdi-abdina mubus ka gunung."

..........



28

Gancang, kĕrsaning Yang Widi,

dunya geus jadi sagara,

gunung-gunung eta kabeh,

teu aya nu katingalan.

